Ўзбекистон Республикаси Марказий банкининг

Республика Инкассация хизмати давлат унитар корхонаси

У С Т А В И



1. Умумий  қоидалар
1.1. “Ўзбекистон Республикаси Марказий банкининг Республика Инкассация хизмати”  давлат унитар корхонаси (кейинги ўринларда “Инкассация хизмати” деб аталади) Ўзбекистон Республикасининг Фуқаролик Кодексига, “Ўзбекистон Республикасининг Марказий  банки  тўғрисида”ги  Қонунига  мувофиқ  ташкил этилиб, давлат  унитар  корхонаси  шаклида  фаолият  юритадиган  тижорат  ташкилотидир. 

Инкассация хизмати Ўзбекистон Республикаси Марказий банки Бошқарувининг 1997 йил 22 августдаги 27-сонли қарори билан Ўзбекистон Республикаси Адлия вазирлигининг 1997 йил 18 ноябрдаги 285-сонли баённомаси асосида қайта рўйхатга олинган Ўзбекистон Республикаси Марказий банкининг хўжалик ҳисобидаги Республика Инкассация бирлашмасига унинг юридик шахс мақомидаги Қорақалпоғистон  Республикаси инкассация бошқармаси, Андижон вилоят инкассация бошқармаси, Бухоро вилоят инкассация бошқармаси, Қашқадарё вилоят инкассация бошқармаси, Навоий вилоят инкассация бошқармаси, Наманган вилоят инкассация бошқармаси, Сурхондарё вилоят инкассация бошқармаси, Сирдарё вилоят инкассация бошқармаси, Фарғона вилоят инкассация бошқармаси, Хоразм вилоят инкассация бошқармаси, Тошкент вилоят инкассация бошқармаларини қўшиб олиш йўли билан Бирлашманинг ташкилий-ҳуқуқий шаклини ўзгартириш тартибида “Ўзбекистон Республикаси Марказий банкининг Республика Инкассация хизмати” давлат унитар корхонаси қайта ташкил этилди. 

“Ўзбекистон Республикаси Марказий банкининг Республика Инкассация хизмати” давлат унитар корхонаси, Республика Инкассация бирлашмаси ва унинг юқорида қайд этилган юридик шаҳс мақомидаги ҳудудий инкассация бошқармаларининг барча активлари, пассивлари, қарзлари, шунингдек ҳуқуқ ва мажбуриятлари бўйича ҳуқуқий вориси ҳисобланади. 

1.2. “Инкассация хизмати”нинг муассиси Ўзбекистон Республикасининг Марказий банки (кейинги ўринларда Муассис деб аталади) ҳисобланади.

1.3. Инкассация хизмати ўз фаолиятини Ўзбекистон Республикасининг Конституцияси ва қонунлари, Ўзбекистон Республикаси Олий Мажлиси палаталари қарорлари, Ўзбекистон Республикаси Президентининг фармонлари ва қарорлари, Вазирлар Маҳкамасининг қарорлари, Марказий банкнинг қарор ва фармойишлари, шунингдек мазкур Устав ва бошқа меъёрий-ҳуқуқий ҳужжатлар асосида амалга оширади.

1.4. Инкассация хизмати юридик шахс бўлиб, ўзига тезкорлик билан бошқариш учун берилган мулк негизида ўзига бириктирилган мулкдан қонунда белгиланган доирада, ўз фаолияти мақсадларига, Муассиснинг топшириқларига ҳамда эгалик қилиш хуқуқидаги мулкнинг мақсадига мувофиқ мулкдан фойдаланишни ва уни тасарруф этишни амалга оширади.

1.5. Инкассация хизмати қонун ҳужжатларида белгиланган тартибда ўз номидан мулкий ва шахсий номулкий ҳуқуқларни олиши ва амалга ошириши, мажбуриятлар олиши, судда даъвогар ва жавобгар бўлиши мумкин.

1.6. Инкассация хизмати белгиланган тартибда алоҳида мол-мулкка, мустақил балансга, банк ҳисобварақларига, шу жумладан валюта ҳисобварақларига, рамзи, штамплари ва бланкаларига, Ўзбекистон Республикаси Давлат герби тасвири туширилган, ўзининг фирма номи давлат тилида ёзилган муҳрга эга бўлади. 

1.7. Инкассация хизматининг расмий номи:
 

а) давлат тилида:

лотин графикасида тўлиқ номи “O’zbekiston Respublikasi Markaziy bankining Respublika Inkassatsiya xizmati” davlat unitar korhonasi
лотин графикасида қисқартирилган номи
 “O’R  MB  RIX   DUK” ;
кириллицада тўлиқ номи «Ўзбекистон Республикаси Марказий банкининг Республика Инкассация хизмати» давлат унитар корхонаси

кириллицада қисқартирилган номи ЎР МБ РИХ  ДУК

б) рус тилида:
тўлиқ номи Государственное унитарное предприятие «Республиканская Служба Инкассации Центрального банка Республики Узбекистан».

қисқартирилган номи  ГУП  РСИ ЦБ РУ.

1.8. Инкассация хизматининг жойлашган ери ва почта манзили: 100011, Тошкент шаҳри, А.Навоий кўчаси, 19-уй. 

2. Инкассация хизматининг юридик мақоми

2.1. Инкассация хизмати Муассис томонидан тезкорлик билан бошқариш учун берилган мулк негизида ташкил этилган давлат унитар корхонаси шаклидаги тижорат ташкилотидир.

2.2. Инкассация хизмати ўз-ўзини маблағ билан таъминлаш асосида фаолият юритади. 

2.3. Инкассация хизмати Ўзбекистон Республикасининг ваколатли давлат идорасида рўйхатдан ўтган вақтдан бошлаб юридик шахс мақомига эга бўлади. 

2.4. Инкассация хизматининг таркибига қуйидаги худудий филиаллари киради:

	Қорақалпоғистон Республикаси  бошқармаси
Андижон вилоят  бошқармаси

Бухоро вилоят  бошқармаси

Жиззах вилоят  бошқармаси

Қашқадарё вилоят  бошқармаси

Навоий вилоят  бошқармаси
Наманган вилоят  бошқармаси
	Самарқанд вилоят  бошқармаси

Сирдарё вилоят  бошқармаси

Сурхондарё вилоят бошқармаси

Фарғона вилоят  бошқармаси

Хоразм вилоят  бошқармаси

Тошкент вилоят   бошқармаси




2.5. Филиаллар таркибига туман (шаҳар) инкассация бўлимлари киради. 

2.6. Ҳудудий филиаллар:

·  Инкассация хизмати томонидан тасдиқланган низомлар асосида фаолият юритади;

· Инкассация хизмати томонидан ажратиб берилган мулкга, мустақил балансга, ўз номлари ва Инкассация хизмати номи ёзилган муҳрлар, штамплар ва бланкаларга эга; 

· банкларда ҳисобварақлар очади;

· Инкассация хизматинининг филиаллари раҳбарлари Инкассация хизматининг раҳбари томонидан тайинланади ва унинг  ишончномаси асосида фаолият юритади. 

3. Инкассация  хизмати  фаолиятининг  асосий  мақсади

3.1. Инкассация хизмати фаолиятининг асосий мақсади Ўзбекистон Республикаси ҳудудида нақд пул тушумига эга бўлган хўжалик юритувчи субъектларга инкассация хизматини кўрсатиш ҳамда Марказий банкнинг хизмат фармойишлари асосида миллий валютани, чет эл валютаси ва бошқа қимматикларни республиканинг барча минтақаларидаги Ҳисоб-китоб касса марказларига, шаҳар ва туманларда жойлашган тижорат банклари бўлим (филиал)ларига дахлсизлигини таъминлаган ҳолда  етказиб бериш, республика банк тизимига нақд пул маблағларини иш ишларини марказлаштирган тарзда ташкил этиш ва амалдаги қонун ҳужжатларига зид бўлмаган бошқа фаолият турларини олиб боришдан иборат.
4. Инкассация  хизматининг  вазифалари  ва фаолияти  турлари

4.1. Инкассация хизматининг асосий вазифалари қуйидагилардан иборат:

республика банк тизимига нақд пул маблағларини етказиб бериш ишларини марказлаштирилган тарзда ташкил этиш; 
Ўзбекистон Республикаси маъмурий-ҳудудий тузилмаларида мулкчилик шаклидан қатъий назар аҳоли билан нақд пулда ҳисоб-китоб қилувчи хўжалик юритувчи субъектларга инкассация хизматини кўрсатиш;

Марказий банкнинг фармойишлари асосида ҳудудлараро Ҳисоб-китоб касса марказларига ва тижорат банкларига  қимматликларни (миллий ва чет эл валюталари,  қимматли қоғозлар, акциз маркалар ва бошқалар) дахлсизлигини ва хавфсизлигини таъминлаган ҳолда  ташиш; 
 Марказий банкнинг ҳудудий Бош бошқармаларининг фармойишлари асосида  қимматликларни (миллий ва чет валюталари, қимматли қоғозлар, ҳужжатлар ва бошқалар) туман ва шаҳарлараро ташиб, тижорат банкларга етказиб бериш,  шунингдек банклардан пул маблағларини қабул қилиб, жойлардаги Ҳисоб-китоб касса марказларига дахлсизлигини  ва хавфсизликни таъминлаган ҳолда  етказиб бериш;
банкларнинг мурожаатларига асосан шартнома асосида қимматликларни банк филиалларига дахлсизлигини ва хавфсизликни таъминлаган ҳолда ташиш; 

чет эл валютасини қабул қилиб олган банкнинг моддий жавобгар шахсларини валюта айирбошлаш шахобчаларига ва банкка дахлсизлигини ва хавфсизликни таъминлаган ҳолда   кузатиб бориш; 
банклардан  ойлик  иш  ҳақини  олган хўжалик юритувчи субъектларнинг вакилларини  хавфсизлигини ва қимматликларини дахлсизлигини таъминлаган ҳолда манзилига  кузатиб бориш;    
давлат, акциядорлик, қўшма, хорижий ва бошқа корхоналарга, ташкилот ва муассасаларига ва жисмоний шахсларга қимматликларни (нақд пуллар, валюта бойликлари, қимматбаҳо металлар, лотореялар, ҳужжатлар ва бошқалар) дахлсизлигини ва хавфсизликни таъминлаган ҳолда ташиш хизматларини кўрсатиш; 

банкомат, инфокиоск ва бошқа терминалларга хизмат кўрсатиш;

қимматбахо металларни белгиланган тартибда ишлоб берувчи корхоналарга ташиб бериш ҳамда тайёр маҳсулотларни хўжалик юритувчи субъектларга етказиб бериш;

ҳудудлардаги шаҳар ва туманларда инкассация хизматини кўрсатиш бўйича бўлимларни (ушбу бўлимлар Қорақалпоғистон Республикаси, вилоятлар ва Тошкент шаҳри  инкассация  бошқармаларининг тузилмавий таркибига киради) ташкил этиш.

4.2. Инкассация хизматини кўрсатиш кўрсатиш, шунингдек давлат қимматликларини ташиш ёки кузатиб бориш ишларида бевосита жалб этилган 
ходимларни ўқ отар қуроллар билан қуроллантириш, шахсий ҳимоя воситалари ҳамда махсус маёқча (мигалка), товушли сигнал (сирена) ва радиоалоқа воситалари билан жиҳозланган автотранспорт воситалари билан таъминлаш.
4.3. Ишлаб чиқариш муносабатларида Инкассация хизмати:

Инкассация хизматини барқарор ривожлантиришнинг истиқболли стратегиясини белгилаш;

хўжалик юритувчи субъектларнинг нақд пул тушумларини инкассация қилиш ва банкларнинг қимматликларини ташишга доир хизматларга бўлган эҳтиёжини ўрганиш асосида энг янги фан ютуқлари, бошқа хорижий мамлакатларнинг илғор тажрибасини ҳисобга олган ҳолда Ўзбекистон Республикаси Марказий банки билан ҳамкорликда тармоқнинг ривожлантириш йўналишларини ишлаб чиқиш;

 инкассация қилиш ва қимматликларни ташишда ишлатиладиган махсус автотранспорт воситалари паркини янгилаб бориш ҳамда узлуксиз ва доимий ишлашини таъминлаш;
ўз фаолиятида ишлатиладиган автотранспорт, радиоалоқа воситалари ва ташкилий техникалардан тўғри ва самарали фойдаланиш, уларни жорий таъмирлаш, шунингдек техник ва бошқа хизматларни кўрсатиш учун зарур бўлган моддий-техник базани яратиш ва уни замон талаблари асосида такомиллаштириш;

Инкассация хизматининг моддий-техника таъминоти, моддий ресурслар фондларини ишлатиш, эҳтиёт қисмлар, материаллар, хом-ашё, ёнилғи-мойлаш маҳсулотларининг тўғри сақланишини ва улардан самарали фойдаланишни ташкил этиш;

инкассация қилиш ва қимматликларни ташишда атвотарнспорт  йўналишларини ва ҳаракатланиш хавфсизлигини таъминлаш бўйича тадбирларни ишлаб чиқиш ва уларни тегишли органлар билан келишилиши ҳамда амалга оширилишини таъминлаш;

ходимларни касбий, жанговор, сиёсий, жисмоний ва махсус тайёргарлигини юқори даражада бўлишини ташкил этиш;
ходимларни малака ошириш ва тажриба алмашиш учун Ўзбекистон Республикаси ҳудудида, шунингдек унинг ташқарисига ўқишга ва хизмат сафарига юбориш;

тажриба алмашиш учун шартномавий шартлар асосида Инкассация хизматининг уставида белгиланган соҳалар бўйича чет эллик мутахассисларни таклиф этиш;

олиб бориладиган ишларнинг махфийлигини таъминлаш;

қонун ҳужжатлари талаблари асосида инкассация хизматига оид меъёрий-ҳуқуқий ҳужжатларни ва амалий дастурий тизимларни ҳамда услубий кўрсатмаларни ишлаб чиқиш ва тадбиқ этиш;

меъёрий-ҳуқуқий ҳужжатларнинг бажарилишини назорат қилиш, инкассация ва қимматликларни ташиш ишларини ривожлантириш, хўжалик юритиш шаклларини, механизмини ва бошқарув услубларини такомиллаштириш;
Инкассация хизматининг меҳнат жамоасини меҳнат, турмуш ва маиший шароитларини яхшилаш ҳамда амалдаги қонун ҳужжатларига мувофиқ ижтимоий-иқтисодий ҳимоясини таъминлаш;
 ходимларни қайта тайёрлаш ва малакасини ошириш ишларини ташкил қилиш; 

4.4. Хўжалик муносабатларида:

Инкассация   хизмати   бошқа   юридик    ва   жисмоний   шахслар   билан    хўжалик 
муносабатларини шартномалар асосида амалга оширади.

4.5. Инкассация хизмати молиявий муносабатларда:

нарх-наво ва иқлим омилларининг ўзгаришини ҳисобга олган ҳолда, кўрсатиладиган 
хизматларнинг калькуляцияси ва тарифларини Ўзбекистон Республикасининг амалдаги қонунчилиги талабларидан келиб чиқиб белгилайди;

Инкассация хизматининг молиявий-ҳўжалик фаолиятини иқтисодий таҳлил қилиш, 
      инкассация йўналишларини ўзгартириш, янги йўналишларни ташкил этиш;

янги автотранспорт воситаларини сотиб олиш, техник воситаларни янгилаш;

ишлаб чиқариш билан боғлиқ бино ва иншоотларни қуриш бўйича сармоя кетадиган лойиҳаларни молиявий таъминлаш;

Ўзбекистон Республикаси қонунларига риоя қилишни ва уларни тўғри қўлланилишини таъминлаш;

Ўзбекистон Республикасининг корхоналари, муассасалари, ташкилотлари билан ҳисоб-китобларни такомиллаштириш тадбирларини ишлаб чиқиш ва амалга ошириш;

ишлаб чиқариш-хўжалик фаолияти бўйича статистика ҳисоботлари, йиғма бухгалтерия ҳисоботлари ва балансларни белгиланган муддатларда тузиш ва тақдим этиш;

ташкил этилган ҳудудий бошқармалар ва таркибий бўлинмаларнинг молия-хўжалик фаолиятини назорат қилиш;

белгиланган тартибда Ўзбекистон Республикаси ва хорижий мамлакатлар юридик ва жисмоний шахслари билан шартномалар ва бошқа ҳуқуқий ҳужжатларни имзолаш, улар юзасидан судларда даъвогар ва жавобгар бўлиш;

ташкил этилиши мақсадлари доирасида тегишли масалалар бўйича бошқа корхоналар, муассасалар ва ташкилотлар билан бевосита алоқаларни амалга ошириш;

Инкассация хизмати ихтиёридаги кўчмас ва бошқа мулклардан ўз ваколатлари доирасида фойдаланишни таъминлайди.

4.6. Инкассация хизмати қонун ҳужжатларида таъқиқланмаган фаолиятнинг бошқа турларини ҳам Муассис билан келишган ҳолда амалга ошириши мумкин.

5. Инкассация  хизматининг  мол-мулки

5.1. Инкассация хизматининг мол-мулкини унинг устав фонди ҳамда ўз фаолиятидан олинган даромадлари, асосий воситалари ва айланма маблағлари ташкил этади. 

5.2. Инкассация хизматининг мулки:

Муассис томонидан Инкассация хизматига тезкорлик билан бошқариш ҳуқуқи билан бириктирилган мулк;

Инкассация хизматининг ўз фаолиятидан олинган даромадлари;

қонун хужжатларига зид бўлмаган бошқа манбалар ҳисобига шакллантирилади.

Инкассация хизмати мулки қиймати унинг мустақил балансида акс эттирилади.

5.3. Инкассация хизматининг мулки бўлинмас мулк ҳисобланади ва қўшилган ҳиссалар (улушлар, пайлар) бўйича, шу жумладан Инкассация хизмати ходимлари ўртасида тақсимланиши мумкин эмас. 

5.4. Инкассация хизмати мулкини тасарруф этиш қуйидаги ҳолларда Инкассация 
хизматининг   ижро   этувчи   органи   томонидан   Муассис   билан  келишилган   ҳолда,    

қонунчиликда ўрнатилган тартибда амалга оширилади:

а) асосий воситаларни сотиш, уларни ижарага ёки гаровга топшириш;

б) мулкни хўжалик жамияти устав фондига улуш сифатида қўшиш;

в) хўжалик жамиятларининг акциялари (улушлари)ни сотиб олиш;

г) хўжалик жамиятларидаги Инкассация хизматига тегишли акциялар (улушлар)ни сотиш;

6. Инкассация хизматининг устав фонди
6.1. Инкассация хизматининг устав фонди  108686762 (бир юз саккиз миллион олти юз саксон олти  минг етти юз олтмиш икки) сўм 63 тийинни ташкил этади.
6.2. Муассиснинг ҳиссаси сифатида пул маблағлари, бошқа мол-мулк, товарлар, технологиялар  ва  интелектуал  мулк қўйилиши  мумкин.

6.3. Инкассация хизматининг устав фондини кўпайтириш ёки камайтириш Марказий банк Бошқарувининг қарори билангина  амалга оширилиши мумкин.

7. Инкассация  хизматининг  ҳуқуқлари 

7.1. Инкассация хизмати Ўзбекистон Республикасининг амалдаги қонунлари талабларига риоя қилган ҳолда, ўз фаолиятини мустақил равишда амалга оширади, ўз тузилмаларини белгилайди ва штатларини тасдиқлайди.

7.2. Инкассация хизмати ушбу Уставда белгиланган вазифаларни бажариш мақсадида Ўзбекистон Республикаси ҳудудида қонун ҳужжатлари талабларига риоя қилган ҳолда филиал ёки юридик шахс ҳисобланган корхоналар ташкил этади. 

7.3. Инкассация хизмати қонун ҳужжатларида белгиланган тартибда ўз номидан мулкий ва шахсий номулкий ҳуқуқларга эга бўлиши ва уларни амалга ошириши, мажбуриятлар олиши, судда даъвогар ва жавобгар сифатида иштирок этиши мумкин.

7.4. Инкассация хизмати Ўзбекистон Республикаси қонунчилигида белгиланган тартибда Муассис билан келишилган ҳолда хўжалик фаолиятининг бошқа турларини амалга оширишга ҳақли.

7.5. Инкассация хизмати Ўзбекистан Республикаси қонунларига мувофиқ ташқи иқтисодий фаолиятини мустакил равишда амалга оширади.

7.6. Инкассация хизмати Муассиснинг розилиги билан қонун ҳужжатларига мувофиқ бошқа юридик шахсларнинг устав капиталида иштирок этиши мумкин.  

8.  Инкассация  хизматининг  жавобгарлиги

8.1. Инкассация хизмати Ўзбекистон Республикасининг қонун ҳужжатларида белгиланган тартибда ўз мажбуриятлари бўйича ўзига қарашли барча мол-мулк билан жавоб беради. 
Муассис Инкассация хизматининг мулки етарли бўлмаганда унинг мажбуриятлари бўйича субсидиар тартибда жавоб беради.

Инкассация хизмати Муассиснинг мажбуриятлари бўйича жавоб бермайди.

9. Инкассация  хизмати  фаолиятини  бошқариш

9.1. Инкассация хизмати фаолиятини бошқаришни Муассис томонидан тайинланган Бош директор амалга оширади.

9.2. Бош директор Инкассация хизмати олдига қўйилган вазифаларнинг бажарилишини ташкил этади, Инкассация хизмати номидан ишончномасиз фаолият кўрсатади, шу жумладан унинг манфаатларини ифодалайди, давлат Инкассация хизмати  номидан мамлакатимиздаги ва хориждаги барча корхона ва ташкилотлар билан муносабатларни белгиланган тартибда амалга оширади, ходимларни ишга қабул қилади, улар билан меҳнат шартномаларини тузади, бекор қилади, буйруқлар чиқаради, қонун ҳужжатларида белгиланган тартибда ишончномалар беради.

9.3. Бош директор Муассис олдида Инкассация хизмати уставида белгиланган тартибда Инкассация хизмати фаолияти тўғрисида ҳисобот беради.

9.4. Инкассация хизматини бошқаришда жавобгарликни ошириш, бошқариш фаолиятини назорат қилиш ва мувофиқлаштириш мақсадида, Инкассация хизмати Кенгаши ташкил этилади. 

Инкассация хизмати Кенгаши ўз фаолиятида Ўзбекистон Республикасининг «Ўзбекистон Республикасининг Марказий банки тўғрисида»ги ва бошқа қонунларига, Ўзбекистон Республикаси Президентининг қарор ва фармонлари, Вазирлар Маҳкамасининг қарорлари, шу жумладан Марказий банк қарор, фармойиш ва меъёрий-ҳуқуқий ҳужжатларига амал қилади.

Кенгаш ўз фаолиятини «Инкассация хизмати Кенгаши тўғрисида»ги Низом асосида олиб боради ва бевосита Инкассация хизмати фаолияти билан боғлиқ масалаларни кўриб чиқади, таҳлил қилади ва унга берилган ваколатлар доирасида тегишли қарорлар қабул қилади, Инкассация хизмати фаолиятига оид таклифлар киритади . 

Кенгашнинг аъзолари беш кишидан кам бўлмаган таркибда Бош директор буйруғи билан тасдиқланади. Бош директор Кенгаш  раиси ҳисобланади.

Кенгашнинг қарорлари Бош директорнинг тегишли буйруқлари билан амалга оширилади.

9.5. Бош директор Инкассация хизмати Кенгашининг қарорига асосан:

ходимлар меҳнатига ҳақ тўлаш шакллари, тизимлари ва миқдорларини Инкассация хизматининг «Жамоа шартномаси» асосида Касаба уюшмаси қўмитаси билан келишиб тасдиқлайди, шунингдек, хўжалик фаолияти якунлари бўйича ходимларни рағбатлантириш тўғрисидаги масалаларни кўриб чиқади ва таклифларни тасдиқлайди; 

Инкассация хизмати штат бирликлари сони, лавозимлар номенклатурасини тасдиқлайди;

лавозим маошларини ва уларга устамаларни, шунингдек, ходимларни ижтимоий муҳофаза қилиш мақсадида турли қўшимча ҳақ ва компенсация тўловларини белгилайди,  ходимларни рағбатлантиради;

Инкассация хизмати ходимларининг шахсий қурол бириктирилганлари учун  кийим-бош шакли ва фарқлаш белгиларини белгиланган тартибда жорий этади;

Инкассация хизматининг ички меҳнат тартибини ҳамда хўжалик фаолиятига тааллуқли меъёрий ҳужжатларини, қоидаларини ва бошқармаларнинг таъсис ҳужжатларини тасдиқлайди;

9.6. Бош директор белгиланган тартибда:

ходимларни ишга қабул қилади, меҳнат шартномаларини тузади, ўзгартиради ва бекор қилади; 

Инкассация  хизмати  ва унинг бўлинмларининг барча ходимлари учун мажбурий 
бўлган буйруқлар, фармойишлар ва кўрсатмалар чиқаради;

Инкассация хизмати номидан юридик ва жисмоний шахслар билан муносабатларда иштирок этади; 

Инкассация хизмати номидан шартномалар тузади;

кадрларни тайёрлаш ва ўқитиш, уларнинг малакасини ошириш чора-тадбирларини кўради;

Инкассация хизмати томонидан Ўзбекистон Республикаси қонун ҳужжатларига риоя қилинишини ташкил этиш ва назорат қилишни таъминлайди;

Инкассация хизматида бухгалтерия ҳисоби ва ҳисоботини ташкил этади ва уни юритилишини таъминлайди;

Инкассация хизматининг бухгалтерия ҳисоби Ўзбекистон Республикасининг «Бухгалтерия ҳисоби тўғрисида»ги Қонуни, Бухгалтерия ҳисобининг миллий стандартлари ва бошқа меъёрий-ҳуқуқий ҳужжатларга мос равишда юритиш борасида Инкассация хизмати Бош бухгалтери билан бирга жавоб беради;

белгиланган тартибда Инкассация хизмати вазифаларини амалга ошириш учун зарур бўлган бошқа функцияларни амалга оширади.

9.7. Бош директор ўз ҳуқуқларини амалга оширишда ва вазифаларини бажаришда Инкассация хизмати манфаатларини кўзлаб ҳаракат қилиши ҳамда бюджетга ва бюджетдан ташқари фондларга тўловларнинг, иш ҳақининг ўз вақтида тўланиши, меҳнат ҳуқуқлари ва муносабатларидан ҳамда уларга тенглаштирилган тўловлардан келиб чиқадиган барча талабларнинг қондирилиши, ишлаб чиқариш фаолияти билан бевосита боғлиқ бўлган эҳтиёжлар учун пул маблағларининг ўтказилмаганлиги, ўзининг ҳаракати (ҳаракатсизлиги) туфайли, шу жумладан Инкассация хизматига берилган давлат мулки йўқолган тақдирда, Инкассация хизматига етказилган зарарлар учун қонун ҳужжатларида белгиланган тартибда жавоб беради.

9.8. Бош директор меҳнат таътилида, хизмат сафарида ёки узрли сабабларга кўра ишда бўлмаганида унинг вазифалари белгиланган тартибда ўринбосарига юклатилади.

10. Инкассация  хизматининг  фойдасини  тақсимлаш

10.1. Бюджетга ва бюджетдан ташқари фондларга барча солиқлар ва бошқа мажбурий тўловлар тўлангандан кейин қолган фойдани тақсимлаш Муассиснинг қарори асосида Инкассация хизмати Кенгаши томонидан амалга оширилади.

10.2. Инкассация хизмати белгиланган тартибда фойда ҳисобига Инкассация хизмати уставида назарда тутилган тартибда ва Муассис томонидан тасдиқланган миқдорларда захира фонди ва бошқа фондларни ташкил этиши мумкин.

11. Инкассация  хизмати  фаолиятини  назорат  қилиш

11.1. Инкассация хизмати молиявий-хўжалик фаолиятининг назорати қуйидагича амалга оширилади:

Муассиснинг ички аудит хизмати томонидан бир йилда камида бир марта Инкассация хизмати молиявий-хўжалик фаолияти аудитдан ўтказилади;

Ўзбекистон Республикаси қонун ҳужжатларида белгиланган тартибда ва ҳолларда;

тузилган шартномалар асосида мустақил аудиторлик хизматлари томонидан.

11.2. Инкассация хизматининг фаолиятини тафтиш қилиш ва текширувдан ўтказиш Муассиснинг тегишли департамент ва бошқа мустақил бўлинмалари томонидан 
уларнинг ваколатига кирувчи масалалар юзасидан белгиланган тартибда амалга оширилади.

12. Йиллик  ҳисоботларни тузиш, текшириш ва тасдиқлаш тартиби

  12.1.  Инкассация     хизмати    қонунчиликда   белгиланган  тартибда    бухгалтерия 
ҳисобини юритади ва молиявий ҳисоботларни давлатнинг тегишли идоралари ва Муассисга тақдим этади.

12.2. Инкассация хизматида бухгалтерия ҳисобини ташкил этиш, унинг аҳволи ва ишончлилиги, йиллик ва бошқа молиявий ҳисоботлар ҳамда маълумотларнинг тегишли 
идораларга ўз вақтида тақдим этилиши учун масъулият амалдаги қонунларга мувофиқ Бош директор зиммасига юкланади.

13. Инкассация хизмати Муассисининг ҳуқуқ ва мажбуриятлари
13.1. Муассис қонун ҳужжатларида белгиланган тартибда қуйидаги ҳуқуқларга эга: 

Инкассация хизмати фаолиятининг мақсади, предмети, турларини белгилаш;

Инкассация хизмати уставига ўзгартириш ва қўшимчалар киритиш; 

Инкассация хизмати Бош директори билан тузилган меҳнат шартномасини меҳнат тўғрисидаги қонун ҳужжатларида белгиланган тартибда муддатидан олдин тўхтатиш; 

Инкассация хизматини қайта ташкил этиш ёки тугатиш тўғрисида қарор қабул қилиш, тугатиш комиссиясини тайинлаш ва тугатиш балансларини тасдиқлаш;

Инкассация хизмати мулкига оид битишувларни ҳақиқий эмас деб эътироф этиш тўғрисидаги даъво билан судга мурожаат қилиш;

Инкассация хизматининг ортиқча, фойдаланилмаётган ёҳуд белгиланган мақсадда фойдаланилмаётган  мулкини олиб қўйиш ва уларни тасарруф этиш;

қонун ҳужжатларида белгиланган бошқа ҳуқуқлар.

13.2. Муассиснинг мажбуриятлари:

Инкассация хизмати раҳбарини тайинлаш, меҳнат тўғрисидаги қонун хужжатларига мувофиқ унинг билан меҳнат шартномаси тузиш;

         ҳар чорак якуни бўйича Инкассация хизматининг молия-хўжалик фаолияти натижалари            ҳақидаги ҳисоботини эшитиш;

Инкассация хизмати мулкининг мақсадли фойдаланилишини ва сақланишини, шунингдек, унинг бегоналаштирилишини назорат қилиш;

қонун ҳужжатларида белгиланган бошқа мажбуриятлар.

14. Инкассация  хизматини  қайта  тузиш  ва тугатиш
14.1. Инкассация хизмати Муассиснинг қарори билан белгиланган тартибда қайта тузилиши мумкин.

14.2. Инкассация хизмати фаолиятини тугатиш Муассис қарори билан, шунингдек, қонунчиликда  кўзда тутилган бошқа ҳолларда амалга оширилади.

Инкассация    хизмати    тугатилишида   Муассис   тугатиш    комиссияси тузади. Мазкур комиссия амалдаги қонунчилик асосида комплекс чора-тадбирларини амалга оширади.

14.3. Тугатиш комиссияси Инкассация хизматининг бор мол-мулкини баҳолаб, унинг дебитор ва кредитор қарзларини аниқлаб, улар билан ҳисоб-китоб ишларини тугатгач, тугатиш балансини тузади ва Муассисга тақдим этади.

14.4. Инкассация хизмати давлат реестридан чиқарилган вақтдан бошлаб тугатилган деб ҳисобланади. 

Инкассация хизматининг тугатилиши билан боғлиқ харажатларни қоплаш Инкассация хизматининг ўз маблағлари ҳисобидан амалга оширилади.

15.  Уставга  ўзгартириш  ва  қўшимчалар  киритиш

15.1. Ушбу Уставга ўзгартириш ва қўшимчалар Муассис Бошқарувининг қарори билан  киритилиши  мумкин.

15.2. Агар ушбу Устав қоидаларидан бири ўз кучини йўқотса, у ҳолда бу ҳолат қолган қоидаларга таъсир қилмайди. Ўз кучини йўқотган қоида ҳуқуқий жиҳатдан мумкин бўлган ва мазмуни жиҳатдан алмаштирилаётган қоидага яқин бўлган қоида билан  алмаштирилади.

16.  Якунловчи қоидалар

16.1. Ушбу Устав қонунчиликда белгиланган тартибда рўйхатга олинган кундан бошлаб кучга киради ва Инкассация хизмати тугатилгунига қадар ёки Муассис Бошқаруви мазкур Уставнинг амал қилишини тўхтатиш тўғрисида қарор қабул қилгунга қадар амалда бўлади.

16.2. Ушбу Уставда ўз аксини топмаган масалалар Ўзбекистон Республикасининг амалдаги қонунчилиги билан тартибга солинади.

